
Hastamalaka stotram

ஹஸ்தாமலகஸ்தோத்ரம்

(ஹஸ்தாமலகீய)
(இந்த்³ரவஜ்ரா ச²ந்த³ -)

கஸ்த்வம் ஶிஶோ கஸ்ய குதோऽஸி க³ந்தா
கிம் நாம தே த்வம் குத ஆக³தோऽஸி ।

ஏதந்மயோக்தம் வத³ சார்ப⁴க த்வம்
மத்ப்ரீதயே ப்ரீதி விவர்த⁴நோऽஸி ॥ 1॥
ஹஸ்தாமலக உவாச ।

நாஹம் மநுஷ்யோ ந ச தே³வ-யக்ஷௌ
ந ப்³ராஹ்மண-க்ஷத்ரிய-வைஶ்ய-ஶூத்³ரா: ।

ந ப்³ரஹ்மசாரீ ந க்³ரு’ஹீ வநஸ்தோ²
பி⁴க்ஷுர்ந சாஹம் நிஜபோ³த⁴ ரூப:॥ 2॥
(பு⁴ஜங்க³ப்ரயாத ச²ந்த³ -)

நிமித்தம் மநஶ்சக்ஷுராதி³ ப்ரவ்ரு’த்தௌ
நிரஸ்தாகி²லோபாதி⁴ராகாஶகல்ப: ।

ரவிர்லோகசேஷ்டாநிமித்தம் யதா² ய:
ஸ நித்யோபலப்³தி⁴ஸ்வரூபோऽஹமாத்மா ॥ 3॥

யமக்³ந்யுஷ்ணவந்நித்யபோ³த⁴ ஸ்வரூபம்
மநஶ்சக்ஷுராதீ³ந்யபோ³தா⁴த்மகாநி ।

ப்ரவர்தந்த ஆஶ்ரித்ய நிஷ்கம்பமேகம்
ஸ நித்யோபலப்³தி⁴ஸ்வரூபோऽஹமாத்மா ॥ 4॥

முகா²பா⁴ஸகோ த³ர்பணே த்³ரு’ஶ்யமாநோ
முக²த்வாத் ப்ரு’த²க்த்வேந நைவாஸ்தி வஸ்து ।

சிதா³பா⁴ஸகோ தீ⁴ஷு ஜீவோऽபி தத்³வத்
ஸ நித்யோபலப்³தி⁴ஸ்வரூபோऽஹமாத்மா ॥ 5॥

யதா² த³ர்பணாபா⁴வ ஆபா⁴ஸஹாநௌ

ஹஸ்தாமலகஸ்தோத்ரம்

முக²ம் வித்³யதே கல்பநாஹீநமேகம் ।
ததா² தீ⁴ வியோகே³ நிராபா⁴ஸகோ ய:
ஸ நித்யோபலப்³தி⁴ஸ்வரூபோऽஹமாத்மா ॥ 6॥

மநஶ்சக்ஷுராதே³ர்வியுக்த:ஸ்வயம் யோ
மநஶ்சக்ஷுராதே³ர்மநஶ்சக்ஷுராதி:³ ।

மநஶ்சக்ஷுராதே³ரக³ம்யஸ்வரூப:
ஸ நித்யோபலப்³தி⁴ஸ்வரூபோऽஹமாத்மா ॥ 7॥

ய ஏகோ விபா⁴தி ஸ்வத: ஶுத்³த⁴சேதா:
ப்ரகாஶஸ்வரூபோऽபி நாநேவ தீ⁴ஷு ।

ஶராவோத³கஸ்தோ² யதா² பா⁴நுரேக:
ஸ நித்யோபலப்³தி⁴ஸ்வரூபோऽஹமாத்மா ॥ 8॥

யதா²ऽநேகசக்ஷு:-ப்ரகாஶோ ரவிர்ந
க்ரமேண ப்ரகாஶீகரோதி ப்ரகாஶ்யம் ।

அநேகா தி⁴யோ யஸ்ததை²க: ப்ரபோ³த: ⁴
ஸ நித்யோபலப்³தி⁴ஸ்வரூபோऽஹமாத்மா ॥ 9॥

விவஸ்வத் ப்ரபா⁴தம் யதா²ரூபமக்ஷம்
ப்ரக்³ரு’ஹ்ணாதி நாபா⁴தமேவம் விவஸ்வாந் ।

யதா³பா⁴த ஆபா⁴ஸயத்யக்ஷமேக:
ஸ நித்யோபலப்³தி⁴ஸ்வரூபோऽஹமாத்மா ॥ 10॥

யதா²ஸூர்ய ஏகோऽப்ஸ்வநேகஶ்சலாஸு
ஸ்தி²ராஸ்வப்யநந்யத்³விபா⁴வ்யஸ்வரூப: ।

சலாஸு ப்ரபி⁴ந்ந:ஸுதீ⁴ஷ்வேக ஏவ (ப்ரபி⁴ந்நாஸு தீ⁴ஷ்வேவமேக:)
ஸ நித்யோபலப்³தி⁴ஸ்வரூபோऽஹமாத்மா ॥ 11॥

க⁴நச்ச²ந்நத்³ரு’ஷ்டிர்க⁴நச்ச²ந்நமர்கம்
யதா² நிஷ்ப்ரப⁴ம் மந்யதே சாதிமூட: ⁴ ।

ததா² ப³த்³த⁴வத்³பா⁴தி யோ மூட⁴-த்³ரு’ஷ்டே:

ஸ நித்யோபலப்³தி⁴ஸ்வரூபோऽஹமாத்மா ॥ 12॥
ஸமஸ்தேஷு வஸ்துஷ்வநுஸ்யூதமேகம்

ஸமஸ்தாநி வஸ்தூநி யந்ந ஸ்ப்ரு’ஶந்தி ।
வியத்³வத்ஸதா³ ஶுத்³த⁴மச்ச²ஸ்வரூபம்

ஸ நித்யோபலப்³தி⁴ஸ்வரூபோऽஹமாத்மா ॥ 13॥
உபாதௌ⁴ யதா² பே⁴த³தா ஸந்மணீநாம்

ததா² பே⁴த³தா பு³த்³தி⁴பே⁴தே³ஷு தேऽபி ।
யதா² சந்த்³ரிகாணாம் ஜலே சஞ்சலத்வம்

ததா² சஞ்சலத்வம் தவாபீஹ விஷ்ணோ ॥ 14॥
॥ இதி ஶ்ரீஹஸ்தாமலகாசார்யரசிதம்

ஹஸ்தாமலகஸம்வாத³ஸ்தோத்ரம் ஸம்பூர்ணம் ॥

The author of Hastamalakiya is Hastamalaka.

Sankaracharya was so much impressed by the hymn

that he wrote a commentary on it.

